Nafarroako Parlamentuko Mahaiak, 2020ko azaroaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Domingo González Martínez jaunak aurkeztutako galdera, foruzainen lanpostuen deialdiak zabaltzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2020ko azaroaren 16an
Lehendakaria: Unai Hualde Iglesias
GALDERAREN TESTUA
EH Bildu Nafarroa talde parlamentarioari atxikitako foru parlamentari Txomin González Martínezek, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko lehen lehendakariorde eta Lehendakaritzako, Berdintasuneko, Funtzio Publikoko eta Barneko kontseilari Javier Remírezek Osoko Bilkuran ahoz erantzun dezan:
Azaroaren 6an, ostiralarekin, Nafarroako Gobernuak iragarri zuen, Barne Zuzendaritza Nagusiaren bidez, Foruzaingoaren 2020-2023 aldirako plan estrategikoaren prestakuntza, kidegoa datozen urteetan garatzeko ildoak definitzen dituena.
Aldi berean, aditzera eman da “Antolaketa-egitura eta lan eskaintza publikoaren plana”, non 2020ko LEPak 45 foruzain-postu jasotzen dituen. Foruzainen ordezkatze-tasa 11 lanpostuena izanen litzateke; beraz, haietako 34 kendu dira Administrazio Erroko gainerakoari dagozkion lanpostuen ordezkatze-tasatik.
Hori dela-eta, honako hau jakin nahi dut:
Zehazki, zer arlotan eta zer lanpostutarako ez da deialdirik eginen, 2021, 2022 eta 2023rako iragarritako lan eskaintza publikoetako foruzainen lanpostu kopurua handitu ahal izateko?
Iruñean, 2020ko azaroaren 15ean
Foru parlamentaria: Txomin González Martínez
